
ಯಾರು ಅಝಾನ್ ಕೇಳಿದಾಗ, 'ಓ ಅಲ್ಲಾಹ್, ಈ ಪರಿಪೂರ್ಣ ಕರೆಯ ಮತ್ತು
ಸಂಸ್ಥಾಪಿಸಲಾದ ನಮಾಝ್ನ ಪರಿಪಾಲಕನೇ, ಮುಹಮ್ಮದ್ರಿಗೆ ವಸೀಲ

(ಸ್ವರ್ಗದಲ್ಲಿ ಒಂದು ಉನ್ನತ ಸ್ಥಾನ) ಮತ್ತು ಫಝೀಲ (ಘನತೆ)
ವನ್ನು ನೀಡು. ನೀನು ಅವರಿಗೆ ಭರವಸೆ ನೀಡಿದ ಸ್ತುತ್ಯರ್ಹ
ಸ್ಥಾನಕ್ಕೆ (ಮಕಾಮೆ ಮಹ್ಮೂದ್) ಅವರನ್ನು ಕಳುಹಿಸು' ಎಂದು

ಪ್ರಾರ್ಥಿಸುತ್ತಾರೋ, ಅವರಿಗೆ ಪುನರುತ್ಥಾನ ದಿನದಂದು ನನ್ನ
ಶಿಫಾರಸ್ಸು (ಶಫಾಅತ್) ಖಚಿತವಾಗಿ ದೊರೆಯುತ್ತದೆ

ಜಾಬಿರ್ ಬಿನ್ ಅಬ್ದುಲ್ಲಾ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅಲ್ಲಾಹನ
ಸಂದೇಶವಾಹಕರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಹೇಳಿದರು: "ಯಾರು ಅಝಾನ್
ಕೇಳಿದಾಗ, 'ಓ ಅಲ್ಲಾಹ್, ಈ ಪರಿಪೂರ್ಣ ಕರೆಯ ಮತ್ತು ಸಂಸ್ಥಾಪಿಸಲಾದ ನಮಾಝ್ನ ಪರಿಪಾಲಕನೇ,

ಮುಹಮ್ಮದ್ರಿಗೆ ವಸೀಲ (ಸ್ವರ್ಗದಲ್ಲಿ ಒಂದು ಉನ್ನತ ಸ್ಥಾನ) ಮತ್ತು ಫಝೀಲ (ಘನತೆ) ವನ್ನು ನೀಡು.
ನೀನು ಅವರಿಗೆ ಭರವಸೆ ನೀಡಿದ ಸ್ತುತ್ಯರ್ಹ ಸ್ಥಾನಕ್ಕೆ (ಮಕಾಮೆ ಮಹ್ಮೂದ್) ಅವರನ್ನು ಕಳುಹಿಸು'

ಎಂದು ಪ್ರಾರ್ಥಿಸುತ್ತಾರೋ, ಅವರಿಗೆ ಪುನರುತ್ಥಾನ ದಿನದಂದು ನನ್ನ ಶಿಫಾರಸ್ಸು (ಶಫಾಅತ್)
ಖಚಿತವಾಗಿ ದೊರೆಯುತ್ತದೆ."

[صحيح] [رواه البخاري]

ಪ್ರವಾದಿಯವರು (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಇಲ್ಲಿ ತಿಳಿಸುವುದೇನೆಂದರೆ, ಯಾರು
ಮುಅಝ್ಝಿನ್ನ ಅಝಾನ್ ಕೇಳಿ, ಆ ಅಝಾನ್ ಮುಗಿದ ಬಳಿಕ ಈ ರೀತಿ ಹೇಳುತ್ತಾನೋ: "ಓ ಅಲ್ಲಾಹ್! ಈ ಕರೆಯ
ಮತ್ತು ಸಂಸ್ಥಾಪಿಸಲಾದ ನಮಾಝ್ನ ಪರಿಪಾಲಕನೇ!" ಕರೆ ಎಂದರೆ ಅಲ್ಲಾಹನ ಆರಾಧನೆಯ ಕಡೆಗೆ ಮತ್ತು ನಮಾಝ್ನ
ಕಡೆಗೆ  ಕರೆಯಲಾಗುವ  ಅಝಾನ್ನ  ಪದಗಳು.  "ಪರಿಪೂರ್ಣವಾದ"  ಅಂದರೆ  ಏಕದೇವತ್ವ  ಮತ್ತು  ಪ್ರವಾದಿತ್ವದ  ಕರೆ.
"ಸಂಸ್ಥಾಪಿಸಲಾದ  ನಮಾಝ್"  ಅಂದರೆ  ಈಗ  ಸಂಸ್ಥಾಪಿಸಲ್ಪಡುವ  ನಮಾಝ್.  "ನೀಡು"  ಅಂದರೆ  ಕೊಡು.
"ಮುಹಮ್ಮದ್ರಿಗೆ  ವಸೀಲವನ್ನು"  ಅಂದರೆ,  ಸ್ವರ್ಗದ  ಪರಮೋನ್ನತ  ಸ್ಥಾನವನ್ನು.  ಇದು
ಪ್ರವಾದಿಯವರಿಗಲ್ಲದೆ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು ಶಾಂತಿಯಿರಲಿ) ಇನ್ನಾರಿಗೂ ಯೋಗ್ಯವಲ್ಲದ
ಸ್ಥಾನವಾಗಿದೆ.  "ಮತ್ತು  ಫಝೀಲವನ್ನು"  ಅಂದರೆ  ಸೃಷ್ಟಿಗಳ  ಸ್ಥಾನಮಾನಕ್ಕಿಂತ  ಹೆಚ್ಚುವರಿ
ಸ್ಥಾನಮಾನವನ್ನು.  "ಅವರನ್ನು  ಕಳುಹಿಸು"  ಅಂದರೆ  ಅವರಿಗೆ  ದಯಪಾಲಿಸು.  "ಸ್ತುತ್ಯರ್ಹ  ಸ್ಥಾನಕ್ಕೆ"
ಅಂದರೆ,  ಆ  ಸ್ಥಾನದಲ್ಲಿ  ನಿಂತವರು  ಪ್ರಶಂಸಿಸಲ್ಪಡುತ್ತಾರೆ.  ಅದು  ಪುನರುತ್ಥಾನ  ದಿನದಂದು  ದೊರೆಯುವ
ಮಹಾ ಶಿಫಾರಸ್ಸು ಆಗಿದೆ. "ನೀನು ಅವರಿಗೆ ವಾಗ್ದಾನ ಮಾಡಿದ." ಅಂದರೆ ಈ ವಚನದ ಮೂಲಕ: "ನಿಮ್ಮ ಪರಿಪಾಲಕನು
ನಿಮ್ಮನ್ನು  ಸ್ತುತ್ಯರ್ಹ  ಸ್ಥಾನಕ್ಕೆ  ಕಳುಹಿಸಲೂ  ಬಹುದು."  ಇದು  ಪ್ರವಾದಿಯವರಿಗೆ  (ಅವರ  ಮೇಲೆ
ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಇರುವ  ಸ್ಥಾನಮಾನವಾಗಿದೆ.  ಯಾರು  ಈ  ಪ್ರಾರ್ಥನೆಯನ್ನು
ಮಾಡುತ್ತಾರೋ  ಅವರು  ಪುನರುತ್ಥಾನ  ದಿನದಂದು  ಪ್ರವಾದಿಯವರ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು
ಶಾಂತಿಯಿರಲಿ)  ಶಿಫಾರಸ್ಸಿಗೆ  ಅರ್ಹರಾಗುತ್ತಾರೆ  ಮತ್ತು  ಅದು  ಅವರಿಗೆ  ಕಡ್ಡಾಯವಾಗುತ್ತದೆ.

